
Federalno ministarstvo okoliša i turizma, rješavajući po zahtjevu investitora Green City d.o.o. Sarajevo, na osnovu čl. 68. i 71. Zakona o zaštiti okoliša (¨Službene novine Federacije BiH¨, br. 33/03), čl. 17. i 18. Zakona o izmjenama i dopunama zakona o zaštiti okoliša (¨Službene novine Federacije BiH¨, br. 38/09), čl. 19 i čl. 20 Zakona o upravljanju otpadom („Službene novine Federacije BiH“, broj: 33/03 i 72/09), čl. 8. Pravilnika o pogonima i postrojenjima za koje je obavezna procjena uticaja na okoliš i pogonima i postrojenjima koji mogu biti izgrađeni i pušteni u rad samo ako imaju okolišnu dozvolu (¨Službene novine Federacije BiH¨, br. 19/04) i čl. 200 Zakona o upravnom postupku (¨Službene novine Federacije BiH¨, br. 2/98 i 48/09), d o n o s i:

R J E Š E NJ E

1. Izdaje se okolinska dozvola investitoru Green City d.o.o. Sarajevo za izgradnju stambeno-poslovnog kompleksa  „GREEN CITY“ na lokalitetu Pofalići, Općina Novo Sarajevo, Sarajevo na parceli površine 17.000 m2. Kolski i pješački pristup kompleksu je sa njegove sjeverne strane sa novoprojektovane saobraćajnice.  Građevinska parcela je u okviru obuhvata Urbanističkog projekta površine 5,2 ha. Navedeni urbanističko-tehnički parametri, kao i površine koje su date u bilansu površina, predstavljaju okvirne iznose koji smiju varirati do 10% u smislu povećanja, u odnosu na finalni Plan-Urbanistički projekat, a odnosi se na tlocrtnu površinu,  visinu, spratnost objekata, BGP objekata, procenat i koeficijent izgrađenosti. 
2. Objekti za koje se izdaje okolinska dozvola

· Objekat A: spratnosti 3S+P+3,4S+P+13 i 4S+P+15, max.hor.gabarita na spratovima 48x54m;

· Objekat B: spratnosti 3S+P+11 i 4S+P+15, max.hor.gabarita na spratovima 48x24m;

· Objekat C: spratnosti 3S+P+11 i 4S+P+15, max.hor.gabarita na spratovima 48x24m;

· Objekat D: spratnosti 3S+P+13 i 4S+P+15, max.hor.gabarita na spratovima 54x24m;

· podzemna garaža ispod objekta „A“, objekta „B“, objekta „C“ i objekta „D“. 

Predviđen je ukupan broj stanova 777 (uz napomenu, da se obzirom na fleksibilnu strukturu stanova, broj može značajno povećavati i smanjivati, ovisno o potrebama investitora i tržišta).

Predviđena su 922 parking mjesta, od čega 777 mjesta za korisnike stanova, 69 mjesta za korisnike poslovnog prostora (norma 80 m2 jedno parking mjesto) i 76 parking mjesta  za eventualno fleksibilno povećanje broja stanova ili površine poslovnih prostora, podzemno ili nadzemno.

Površina poslovnog prostora, ukupno sa internim konunikacijama, liftovima i pokretnim trakama je maksimalno 5.535 m2 (uz napomenu da se kvadratura poslovnog prostora može smanjivati ukoliko se Investitoru, tržištu, ili iz drugih razloga ukaže potreba za neke druge funkcije).

Vanjski maksimalni horizontalni gabariti kompleksa na nivou partera su slijedeći: 90x48 + 42x19 + 48x19 tj. 240x48 m. A maksimalni horizontalni gabariti spratova kompleksa  su sljedeći: 960x54 + 48x24 + 54x24 tj. 246x54m. 
Objekat sadrži tri suterenske etaže, od kojih su sve u funkciji garažnog prostora sa ukupno 896 parking mjesta.

Prostor podzemne garaže tretiran je kao zasebni prostor, podzemna garaža ispod objekta „A“, objekta „B“, objekta „C“ i objekta „D“ . Na nivou suterena -3 predviđena su 306 parking mjesta, dok se na nivou suterena -2 predviđena 294 parking mjesta i na nivou suterena -1 predviđena su 296 parking mjesta. Ukupan broj parking mjesta u garaži iznosi 896 parking mjesta, sa mogućnošću parkiranja i u parteru cca 26 parking mjesta. Prema tome, ukupan broj parking mjesta u kompleksu iznosi 922.

Prizemlje svih objekata tretirano je kao poslovni prostor sa odvojenim ulazima za poslovni prostor i za stambeni prostor. Dakle, svaki objekat ima odvojen stambeni ulaz, ukupno 4 ulaza za 4 objekta. 

Od 1. sprata do 15. sprata u svim objektima su projektovani stambeni sadržaji. Različitom spratnošću se formira ekskluzivan ugođaj stanovanja. Krovovi nižih spratnosti projektovani su kao zeleni aktivni krovovi kao park namjenjen stanarima, sa rekreativnim, sportskim i zabavnim funkcijama. 
3. Osnovne i pomoćne sirovine, ostale supstance i energija 

Predmetni kompleks je stambeno-poslovne namjene, nije proizvodni pogon. Prema tome nema prisutnih osnovnih i pomoćnih sirovina namjenjenih proizvodnji.

3.1. Izvori vodosnabdjevanja i energije

Snadbijevanje kompleksa vodom vršit će se iz gradske vodovodne mreže kojom upravlja KJKP „VODODVOD I KANALIZACIJA“ d.o.o. Sarajevo. Priključak vode za kompleks je zajednički za sanitarne potrebe i potrebe u slučaju požara. Oko svih objekata je planirana hidrantska mreža  sa vanjskim hidrantima, kao i mreža sanitarne vode sa koje će se vršiti snabdijevanje objekata i odvajanje priključaka za određene objekte. Mjerenje potrošnje vode je predviđeno u vodomjernim šahtovima ispred objekta za svaki objekat.

Zajednički dovod vode za požarne i sanitarne potrebe se dijeli na požarnu i sanitarnu vodu i preko glavnih  vodomjera za hidrantsku instalaciju  i sanitarnu instalaciju.  Sprinklerska instalacija ima svoj poseban priključak vode, kao i vodomjer ispred svakog objekta.  Postrojenja za povećanje pritiska (ukoliko se ukaže potreba za njima) će biti smještena u  posebnoj prostoriji za ovu namjenu na  podzemnim etažama. 

Potrošne količine vode (aproksimativne) dobijene  iz hidrauličkog proračuna  su slijedeće: 

Objekat A : Q= cca 7,00 l/s; previđa se profil priključka DN80 ( mada i DN 65 može zadovoljiti ). 

Objekat B : Q= cca 7,00 l/s; previđa se profil priključka DN80 ( mada i DN 65 moze zadovoljiti ); isti podaci su i za objekte C i objekte D .

Investitor posjeduje Odgovor na zahtjev, izdat od strane KJKP „VODOVOD I KANALIZACIJA“ d.o.o. Sarajevo, kojim se daje pozitivno mišljenje na Urbanistički plan „Milkos“ – snadbijevanje vodom.

Predmetni kompleks će biti priključen na elektoenergetski sistem JP ELEKTROPRIVREDA BiH. Investitor posjeduje Mišljenje na Idejno rješenje elektroenergetike i javne rasvjete u okviru Urbanističkog projekta „Milkos“, izdato od strane JP ELEKTROPRIVREDA BOSNE I HERCEGOVINE d.d. Sarajevo, kojim se daje saglasnost sa predloženim Idejnim rješenjem elektroenergetike i javne rasvjete u okviru Urbanističkog projekta „Milkos“. 

Investitor posjeduje Saglasnost na Urbanistički projekat „Milkos“, Idejni projekat toplifikacije – gasifikacije, izdat od strane SARAJEVOGAS d.o.o. Sarajevo.

Investitor posjeduje saglasnost na Urbanistički plan „Milkos“, izdat od strane TOPLANE SARAJEVO.

Konačno rješenje zagrijavanja planiranih objekata putem centralne toplifikacije na gas, putem rekonstruisane kotlovnice Kampus ili nove krovne kotlovnice bit će obrađeno u kasnijim fazama dokumentacije. 
Ukoliko investitor odluči da izgradi krovne kotlovnice, dužan je o tome bez odlaganja obavijestiti Federalno ministarstvo okoliša i turizma kako bi se obezbijedile dodatne efikasne mjere zaštite zagađenja zraka i propisale granične vrijednosti emisija.
4. Opis prirode i količine predviđenih emisija iz pogona i   postrojenja u okoliš (zrak, voda, tlo) kao i identifikacija značajnih uticaja na okoliš
Prilikom korištenja stambeno-poslovnog kompleksa „GREEN CITY“, čija je izgradnja planirana na lokaciji ul. Pofalićka br. 3 u Sarajevu može doći do određenih uticaja na okoliš, koje je potrebno mjerama zaštite smanjiti ili ukloniti. Ovi uticaji ogledaju se kroz ispuštanje otpadnih voda, emisije zagađujućih materija u zrak, buke i nastajanja otpada. 

4.1. Uticaj na vode

Na predmetnoj lokaciji nastajat će oborinske nezagađene otpadne vode, zagađene (zauljene) otpadne vode i sanitarno-fekalne otpadne vode.
Oborinske otpadne nastajat će za vrijeme padavina na krovnim površinama i na balkonima. Ove vode se smatraju „uslovno čistim“ i kao takve ispuštat će se bez ikakvog tretmana u gradsku oborinsku kanalizaciju. U oborinske vode će se također prikupljati i drenažne vode.

Zagađene otpadne vode nastajat će u vrijeme padavina na saobraćajnim i manipulativnim površinama oko objekta, od eventualnog rada hidrantske instalacije ili od pranja prostora u garaži. Zauljene otpadne vode će se prikupljati odgovarajućim brojem linijskih rešetki, slivnika i odvoditi do Separatora ulja i naftnih derivata sa koalescentnim filterom, odgovarajućeg kapaciteta, gdje će se ove vode prečistiti i nakon separatora voditi do šahta za kontrolu kvaliteta i konačno do spoja na oborinsku kanlizaciju. Zamašćene vode iz prostora tipa restorana i slično će se voditi na separatore a nakon toga ispuštati u kanalizacijsku mrežu. 

Sanitarno-fekalne otpadne vode koje će nastajati pri predmetnom kompleksu sakupljat će se separatnom kanalizacijom i odvoditi do priključka na javnu kanalizacionu mrežu.

Tačne količine otpadnih voda utvrdit će se nakon izrade Glavnog projekta arhitekture i Glavnog projekta vodovoda i kanalizacije za stambeno-poslovni kompleks. 

Investitor posjeduje Rješenje o prethodnoj vodnoj saglasnosti izdato od strane Ministarstva privrede Kantona Sarajevo.

4.2. Uticaj na zrak

Konačno rješenje zagrijavanja planiranih objekata putem centralne toplifikacije na gas, putem rekonstruisane kotlovnice Kampus ili nove krovne kotlovnice (koja nije predmetom ove okolinske dozvole) bit će obrađeno u kasnijim fazama dokumentacije.

Investitor je do sada pribavio Saglasnost na Urbanistički projekat „Milkos“, Idejni projekat toplifikacije – gasifikacije, izdat od strane SARAJEVOGAS d.o.o. Sarajevo i Saglasnost na Urbanistički plan „Milkos“, izdat od strane TOPLANE SARAJEVO. Ovim saglasnostima propisani su uslovi kojih se Investitor mora pridržavati prije realizacije Idejnih rješenja. 

Emisija u zrak pojaviće se i u podzemnoj garaži i to povećanjem koncentracija CO uslijed sagorijevanja automobilskog goriva.  Uticaji na zrak  su takođe mogući uslijed rada ventilacionih sistema u podzemnoj garaži koji će kontinuirano izbacivati emitovane polutante iz vozila u okoliš. 

4.3. Uticaj buke

Prilikom korištenja predmetnog kompleksa buka nastaje kao posljedica:

· rada postrojenja i uređaja za ventilaciju, grijanje i hlađenje, kompresora, pumpi i sl.

· bučnih djelatnosti/aktivnosti,

· povećane koncentracije vozila.

Lokacija predmetnog kompleksa nalazi se uz gradsku saobraćajnicu i željezničku prugu sa izuzetno velikim frekvencijama, što značajno utiče na povećanje buke okolnog prostora.

Lokacija predmetnog, kompleksa asvrstava se u IV zonu (trgovačko, poslovno, stambeno i stambeno uz prometne koridore, skladišta bez teškog transporta) za koju je dozvoljeni nivo buke Leq=60 dB (A) danju i Leq=50 dB (A) noću.

4.4. Otpad

Vrste otpada koji će nastajati pri predmetnom kompleksu „GREEN CITY“ na lokaciji ul. Pofalićka br. 3 u određene su prema Pravilniku o kategorijama otpada sa listama (Službene novine Federacije BiH br. 09/05.) date su u Tabeli 1.:

Tabela 1. Vrste otpada

	13
	OTPADNA ULJA I OTPAD OD TEKUĆIH GORIVA

	13 05
	Sadržaj iz odvajača ulje/voda

	13 05 02*
	muljevi iz odvajača ulje/voda

	13 05 06*
	ulje iz odvajača ulje/voda

	13 05 07*
	uljana voda iz odvajača ulje/voda

	15
	OTPADNA AMBALAŽA; APSORBENSI, MATERIJALI ZA UPIJANJE, FILTERSKI MATERIJALI I ZAŠTITNA ODJEĆA KOJA NIJE SPECIFICIRANA NA DRUGI NAČIN

	15 01
	ambalaža (uključujući odvojeno skupljani komunalni ambalažni otpad)

	15 01 01
	ambalaža od papira i kartona

	15 01 02
	ambalaža od plastike

	15 01 06
	miješana ambalaža

	15 01 07
	staklena ambalaža

	20 
	KOMUNALNI OTPAD (OTPAD IZ DOMAĆINSTVA I SLIČNI OTPAD IZ INDUSTRIJSKIH I ZANATSKIH POGONA I IZ USTANOVA) UKLJUČUJUĆI ODVOJENO PRIKUPLJENE SASTOJKE

	20 02
	otpad iz vrtova i parkova (uključujući otpad sa groblja)

	20 02 01
	biorazgradivi otpad

	20 02 03
	zemlja i kamenje

	20 03 
	ostali komunalni otpad

	20 03 01 
	miješani komunalni otpad

	20 03 06 
	otpad nastao čišćenjem kanalizacije


Za odvoz i zbrinjavanje svih vrsta otpada, investitor se obavezuje da zaključi ugovore sa ovlaštenim firmama. 

5. Opis mjera, tehnologija i drugih tehnika za spračavanje ili ukoliko to nije moguće, smanjenje emisija iz postrojenja

Pri predmetnom stambeno-poslovnom kompleksu „GREEN CITY“ poduzimaju se sljedeće mjere za umanjenje negativnog uticaja na okoliš:

5.1. Mjere za sprečavanje ili smanjenje negativnog uticaja otpadne vode

Za smanjenje negativnog uticaja otpadnih voda neophodno je kontinuirano provoditi sljedeće mjere:

· Oborinske otpadne vode sa krovnih površina i balkona, koje ne smiju biti zagađene naftom i naftnim derivatima ili drugim štetnim materijama, prikupljati zasebnim sistemom kanalizacije i odvoditi u gradsku oborinsku kanalizaciju bez prethodnog tretmana;

· Zauljene otpadne vode, kao i zamašćene otpadne vode iz prostora tipa restorana prikupljati zasebnim sistemom kanalizacije i odvoditi do tipskog separatora ulja i masti;

· Prečišćene vode iz separatora, preko šahta za monitoring, ispuštati u javni kanalizacioni sistem; 

· Postojeći separator ulja i masti redovno čistiti i održavati od strane pravnog lica registrovanog za tu vrstu posla; 

· Na objektu voditi knjigu evidencije čišćenja separatora;
· Sanitarno-fekalne otpadne vode iz predmetnog objekta prikupljati zasebnim sistemom kanalizacije i odvoditi u javni kanalizacioni sistem;
· U skladu sa Uredbom o  uslovima ispuštanja otpadnih voda u prirodne recipijente i sisteme javne kanalizacije (Službene novine FBiH broj 26/20) redovno vršiti monitoring otpadnih voda;

· Ukoliko mjerenja pokažu da kvalitet voda iz separatora ne odgovara zakonskim propisima, potrebno je ugraditi dodatni sistem za prečišćavanje;

· Investitor je dužan pridržavati se uslova propisanih u  Vodnim aktima izdatim od strane Agencije za vodno područje rijeke Save, Sarajevo i Ministarstva privrede Kantona Sarajevo.

5.2. Mjere za sprečavanje ili smanjenje emisije u vazduh životne sredine

Za smanjenje emisije u zrak na predmetnoj lokaciji neophodno je provoditi sljedeće mjere:

· Potrebno je redovno kontrolisati i održavati opremu i rad postrojenja;

· Kontinuirano voditi računa o stalnom smanjivanju emisija;

· U skladu sa Zakonom o zaštiti zraka redovno vršiti monitoring emisije zagađujućih materija u zrak.

· Na predmetnoj lokaciji podzemne garaže bit će instalirana ventilacija i obezbijeđeno odimljavanje. Također, bit će instalirani sistemi vatrodojave, sistemi za gašenje požara i sistemi za detekciju gasa. 

5.3. Mjere za sprečavanje ili smanjenje nivoa buke

Neophodno je smanjiti potencijalne izvore buke i to na sljedeće načine:

· Boljom zvučnom izolacijom eventualnih izvora buke;

· Praćenjem i kontrolom nivoa buke.

Mjerenja buke treba ponoviti pri izmjeni uslova rada pri kojima se mijenja vrijeme rada ili nivo emitirane buke, te izmjeni postojećih odnosno instalaciji novih urađaja.
5.4. Mjere za sprečavanje ili smanjenje nastanka čvrstog otpada

Smanjenje uticaja na okoliš, otpada koji nastaje na predmetnoj lokaciji provoditi kroz sljedeće mjere:

· Svakodnevno prikupljati u posebnim kontejnerima odvojeno komunalni, opasni i neopasni otpad, koji nastaje na predmetnom objektu i predavati ovlaštenim firmama za prikupljanje pojedinih vrsta otpada;

· Pratiti količine nastajanja svih vrsta otpada, prema gore navedenoj klasifikaciji otpada sa listama;

· Voditi mjesečne izvještaje o količini svih vrsta nastalog otpada, koji će biti osnova godišnjeg izvještaja.

· Postupati u skladu sa Planom upravljanja otpadom. 

5.5. Mjere za umanjenje potrošnje vode i energije

Svođenje upotrebne energije i vode na minimum  riješiti praksom ''dobrog vođenja domaćinstva'' (good house keeping), što uključuje aktivnosti sa minimalnim ili nikakvim troškovima, kao što su: 

· Isključivanje motora i opreme koja se ne koristi;

· Pravilno rukovanje opremom;

· Redovno čišćenje zaprljanih površina;

· Redovna zamjena ventila, izoliranjem površina i cjevovoda;

· Zamjena česmi, dihtunga i opšte redovno održavanje opreme i radnih prostora;

· Projektom predvidjeti  rješenja,  materijale i opremu  kojima  se maksimalno poštuje energetska  održivost  (npr.  korištenje solarne energije,  uporaba  primjerenih i ekološki prihvatljivih izolacijskih materijala, ugradnja opreme s manjom potrošnjom energije i sl.). 

· Ušteda energije je najbrži, najefikasniji i najekonomičniji način da se smanji emisija i da se poboljša kvalitet zraka.

5.6. Opis mjera za sprečavanje produkcije i za povrat korisnog materijala iz otpada koji produkuju objekti

Projektom organizacije gradilišta odrediti privremena odlagališta materijala i otpada, te površine za kretanje i parkiranje vozila na mjestima koja već imaju određeni stupanj degradacije. Odvijanje radova ograničiti na područje zahvata, kako bi se spriječila devastacija okolnog prostora gaženjem, vožnjom, odlaganjem smeća, izlijevanjem štetnih tvari i dr. Pri tome posebno voditi računa o ograničenjima vezanim za kulturnu baštinu, floru i pejzaž.

Dovoz  materijala  i  izvedbu  radova  planirati  tako  da  se  omogući  nesmetano  odvijanje  prometa na pristupnim saobraćajnicama.

Investitor je u skladu sa odredbama Zakona o upravljanju otpadom (“Službene novine Federacije BiH” br. 33/03, 72/09 i 97/17) izradio Plan upravljanja otpadom.

5.7. Mjere u slučaju akcidentnih situacija

Za slučaj akcidentnih situacija potrebno je uspostaviti odgovarajuće procedure za postupanje  u ovim situacijama 

Jedna od najvećih mogućih nezgoda je svakako požar. Također, uz požar može doći do zemljotresa, poplave uslijed velikih oborina, erozija, klizanje tla, izlijevanje, prosipanje ili eksplozija opasnih materijala. Za sve navedene pojave potrebno je poduzeti preventivne mjere i to:

· Protupožarna zaštita, vatrodojava, sistem automatskog gašenja i sl.;

· Označavanje i posebno rukovanje opasnim i lakozapaljivim proizvodima;

· Pravilno dimenzioniranje i projektiranje odvodnje;

· Projektiranje i izvođenje građevinskih objekata u skladu sa  geološkim, geomehaničkim, seizmološkim i erozivnim karakteristikama lokacije; 

· Sprovođenje edukacije i treninga osoblja.

Jedna od mjera za umanjenje mogućnosti pojave požara, odnosno zaštite od požara je postupanje u skladu sa elaboratom zaštite od požara. U tu svrhu potrebno je: 

· Redovno kontrolisati pristupnost unutrašnjim i vanjskim hidrantima;

· Osigurati ispravnost i što veću pokrivenost vatrodojavnog sistema;

· Sprovesti sve druge neophodne mjere.

U slučaju akcidentnog događaja – nenamjernog i neočekivanog događaja mora postupiti na sljedeći način:

· Pristupiti brzoj intervenciji ukoliko to okolnosti dozvoljavaju; 

· Evakuaciju izvršiti najbližim putevima evakuacije i organizaciono djelovati;

· Ukazati neophodnu prvu pomoć i pozvati nadležnu službu (vatrogasce, hitna pomoć, i slično).

6. Ostale mjere, posebno mjera nakon zatvaranja objekata

Obaveza investitora je da putem odgovornih lica i uz angažman ovlaštenih naučnih institucija i priznatih stručnjaka u oblasti zaštite životne okoline radi na poduzimanju svih propisanih i naloženih mjera zaštite, te stalno prati stanje mjera u društvu kao i razvoj i unapređenje istih na lokalnom i širem području.
Poduzeti sve mjere koje se zahtijevaju ili će se zahtijevati prema zakonima koji će biti na snazi. Na okolinski prihvatljiv način, koristiće sve raspoložive i primjenjivane mjere u cilju uklanjanja objekta.

U slučaju promjene namjene lokaliteta, investitor će lokalitet dovesti u prvobitno stanje. Otpad koji bi nastao prilikom rušenja objekta i objekata adekvatno zbrinuti.

Kada se bude radilo na prestanku rada predmetnog objekta moraju se provesti sve pripreme za te aktivnosti uz uvažavanje postojećeg stanja kao i ciljanog, odnosno željenog stanja lokacije nakon prestanka rada ovog objekta. Zakonske odredbe, a i želje svih korisnika građevinskih i drugih površina obavezuju da, po završetku korištenja nekih građevinskih i drugih zemljišta izvrše tehničko uređenje u cilju daljeg namjenskog korištenja tog zemljišta. 

Kao posebna i veoma značajna obaveza odgovornih lica „GREEN CITY“ d.o.o. Sarajevo jeste da svaku akcidentnu pojavu na lokaciji predmetnih objekata odmah prijave nadležnoj Inspekciji za zaštitu okoliša, te da odmah pristupe saniranju stanja i eliminaciji opasnosti od ekoloških nesreća.

7. Granične vrijednosti emisija 
7.1. Granične vrijednosti parametara za emisije u zrak iz garažnih ventilacionih otvora 
Investitor je dužan poštivati zakonske odredbe date Zakonom o zaštiti zraka Federacije BiH („Službene novine Federacije BiH“, br. 33/03 i 4/10) i Pravilnika o monitoringu emisije zagađujućih materija u zrak (“Službene novine Federacije BiH”, broj 9/14 i 97/17).
7.2. Granične vrijednosti buke:

Tabela 2. Dozvoljeni nivo buke za zonu IV, Zakon o zaštiti od buke („Službene novine Kantona Sarajevo“, broj 26/07).
	Najviši dozvoljeni nivoi dBA- Zona IV

	Ekvivalentni nivoi LeQ
	Vršni nivo

	Dan
	Noć
	L1

	60
	50
	75


Tabela 3. Minimalna zvučna izolacija prozora Ržw (dB) zavisno od nivoa vanjske buke ispred prozora prostorija u kojima je ograničen nivo buke 

	Nivo vanjske buke Leg dBA (15 minutna vrijednost)
	Zvučna izolacija

	Noć
	Dan
	RžW (dB)

	Do 60
	Do 65
	30

	60-70
	65-75
	35

	Više od 70
	Više od 75
	40


8. Mjere planirane za monitoring
8.1. Mjerenje kvaliteta zraka
Monitoring zraka će se provodi u skladu sa Zakonom o zaštiti zraka Federacije BiH („Službene novine Federacije BiH“, br. 33/03 i 4/10) monitoring vršiti jednom godišnje na emisionim mjestima - ventilacijski kanali - odsisi iz garaža. Emisiona mjesta moraju biti dostupna i dovoljno velika za vršenje tehnički kvalitetnog mjerenja bez opasnosti po izvođača čl. 19, Pravilnika). 

Ukoliko investitor odluči da izgradi krovne kotlovnice, dužan je o tome bez odlaganja obavijestiti Federalno ministarstvo okoliša i turizma kako bi se obezbijedile dodatne efikasne mjere zaštite zagađenja zraka i propisale granične vrijednosti emisija.

8.2. Ispitivanje otpadnih voda 

Uzimanje uzoraka i ispitivanje otpadnih voda vršiti sukladno odredbama Uredbe o uvjetima ispuštanja otpadnih voda u prirodne recipijente i sistem javne kanalizacije („Službene novine Federacije BiH“, br. 26/20). 
8.3. Praćenje nivoa buke

U skladu sa čl. 22., Zakona o zaštiti od buke Kantona Sarajevo, mjerenje buke će vršiti pravno lice koje ovlasti Vlada Kantona Sarajevo koje je registrirano za obavljanje te djelatnosti. Načini mjerenja nivoa buke na otvorenom i u prostorijama su propisani čl. 23. i čl. 24. karakteristična veličina koja će se mjeriti i na osnovi koje se vrši ocjena prema odredbama Zakona o zaštiti od buke je ekvivalentni nivo buke u dB(A) (Laeq,t) i nivo buke L koji se pojavljuje 1% vremena mjerenja u dB(A). Mjerenje i vrednovanje buke se vrši prema međunarodnim standardima ISO 1996/1, 1996/2 i 1996/3. 

Tabela 4. Prijedlog monitoring plana

	Medij u koji se ispušta
	Parametar
	Mjerno mjesto
	Učestalost mjerenja

	Voda
	Monitoring otpadnih voda
	Okno za monitoring nakon separatora ulja i masti
	U skladu sa Uredbom o  uslovima ispuštanja otpadnih voda u prirodne recipijente i sisteme javne kanalizacije (Službene novine FBiH broj 26/20)

	Zrak
	Mjerenje emisije zagađujućih materija u zrak
	Na ispustu dimnih plinova (CO, CO2) iz ventilacionih otvora podzemnih garaža
	U skladu sa Pravilnikom o monitoringu emisije zagađujućih materija u zrak (Službene novine FBiH broj 9/14 i 97/17),

a najmanje jednom godišnje

	Buka
	Leq, dB(A)
	Na granicama parcele otvorenog prostora
	Po prijavi građana


Investitor je dužan bez odlaganja prijaviti svaku vanrednu situaciju koja značajno utiče na okoliš.

9. Okolinska dozvola se izdaje na period od 5 (pet) godina i važi od dana uručenja rješenja stranki.

O b r a z l o ž e n j e
Investitor Green City d.o.o. Sarajevo, dostavio je Federalnom ministarstvu okoliša i turizma  zahtjev za izdavanje okolinske dozvole dana 21.7.2020. godine za izgradnju stambeno-poslovnog kompleksa  „GREEN CITY“  na lokalitetu Pofalići, Općina Novo Sarajevo, Sarajevo.
Uz zahtjev za zdavanje okolišne dozvole koji je izradila konsultantska kuća TQM d.o.o. Lukavac je dostavljena sljedeća dokumentacija:

1. Ime i adresa investitora
2. Pogon i postrojenje za koje se izdaje dozvola

3. Lokacija pogona i postrojenja

4. Plan i tehnički opis pogona i postrojenja

5. Osnovne i pomoćne tvari, i ostale supstance i energije

6. Izvori emisija

7. Mjere za usklađivanje obaveza investitora
8. Mjere planirane za monitoring

9. Alternativna rješenja

10. Netehnički rezime
11. Plan upravljanja otpadom.

12. Prilozi sa kopijama.
· Rješenje o izmjenama podataka;

· Kopija katastarskog plana;

· Zemljišnoknjižni izvadak;

· Rješenje o prethodnoj vodnoj saglasnosti

· Saglasnost SARAJEVOGAS d.o.o., broj PR-0201-02-966/VS od 21.11.2019.god.

· Saglasnost TOPLANE d.o.o. Sarajevo, broj 0401-17-754/19 od 14.11.2019. god.

· Saglasnost JAVNO PREDUZEĆE ŽELJEZNICE FEDERACIJE BiH d.o.o. Sarajevo, broj 3-3410/19 od 21.11.2019. god.

· Saglasnost Ministarstvo Saobraćaja Kantona Sarajevo, broj 04-27-40812/19 ZP od 29.11.2019.god.

· Saglasnostk KJKP Vodovod i Kanalizacije d.o.o. Sarajevo, broj 4342/19 od 21.11.2019.god. 

· Saglasnostk KJKP Vodovod i Kanalizacije d.o.o. Sarajevo, broj 4511/19 od 29.11.2019. god.

· Saglasnost Elektroprivreda BiH, Elektrodistribucija d.d. Sarajevo, broj 03-4-221-70706/19.god.

· Situacioni prikaz kompleksa

Zahtjev za izdavanje okolišne dozvole bio je dostupnan na web stranici www.fmoit.gov.ba na podlinku okolišne dozvole, javne rasprave od 04. 08. 2020.godine. 

Službenim dopisom je obaviještena sljedeća zainteresovana javnost:

· Ministarstvo prostornog uređanj i zaštite okoliša Kantona Sarajevo,

· Općina Novo Sarajevo.

U zakonskom roku od 15 dana od dana prijema akta, zainteresirana javnost nije dostavila primjedbe na zahtjev za izdavanje okolinske dozvole. 

Dana 01.9.2020. godine okolišna dozvola je postavljena na uvid javnosti na web stranici Ministarstva www.fmoit.gov.ba u skladu sa odredbama čl. 36. (8.) Zakona o zaštiti okoliša (“Službene novine Federacije BiH” br. 33/03 i 38/09.

Investitor se obavezao da će provoditi visok nivo zaštite okoliša i preduzimati mjere u cilju  prevencije i minimiziranja emisija sa emisionih mjesta sa aspekta smanjenja upotrebe energenata i vode, energijske efikasnosti, zaštite od buke i zbrinjavanja čvrstog otpada. Generalni zaključak je da su predložene najsavremenije tehnologije za kvalitetno korištenje prostora, te da se može pristupiti izdavanju okolišne dozvole.

Investitor je ishodovao Rješenje o prethodnoj vodnoj saglasnosti koje je izdalo Ministarstvo privrede Kantona Sarajevo, broj: 07-05-21-2905/20 od 06.07.2020. godine.

Na osnovu navedenog, Federalno ministarstvo okoliša i turizma je ocijenilo da su se stekli uvjeti za izdavanje okolišne dozvole u smislu čl. 86., Zakona o zaštiti okoliša, da je zakonom utvrđeni preduvjet ispunjen, te je u skladu sa čl. 68. i čl. 71. Zakona o zaštiti okoliša odlučeno kao u dispozitivu ovog Rješenja. 

Ovo rješenje je konačno i protiv njega nije dopuštena žalba. 

Protiv ovog rješenja može se pokrenuti upravni spor podnošenjem tužbe kod Kantonalnog suda  u Sarajevu u roku od 30 dana od dana prijema rješenja. Tužba se podnosi u dva istovjetna primjerka i uz istu se prilaže ovo rješenje u originalu ili ovjerenom prijepisu.

U skladu sa Zakonom o federalnim upravnim taksama i tarifi federalnih upravnih taksi („Službene novine Federacije BiH“ broj 43/13) podnosilac zahtjeva je uplatio 250,00 KM na budžetski račun kod UNION banke d.d. Sarajevo.  

                   M I N I S T R I C A 







                      dr. Edita Đapo
Dostavljeno:

· Green City d.o.o. Sarajevo 

· Ministarstvo prostornog uređenja i zaštite okoliša KS

· Općina Novo Sarajevo

· Federalnoj upravi za inspekcijske poslove

· Sektor za okolinske dozvole
· arhivi
Ul. Hamdije Čemerlića br.2, 71 000 Sarajevo, telefon   00 387 33 726 700, telefax 00 387 33 726 747,

e-mail: fmoits@bih.net.ba, www.fmoit.gov.ba
PAGE  
2
Ul. Hamdije Čemerlića br.2, 71 000 Sarajevo, telefon   00 387 33 726 700, telefax 00 387 33 726 747,

e-mail: fmoits@bih.net.ba, www.fmoit.gov.ba

